Ers bron i saith canrif, bu gan Brydain system i
adolygu’r modd y mae arian cyhoeddus yn cael
ei wario. Mae'r cofnod cynharaf yn dyddio o
1314, gyda chyfeiriad at archwiliwr y trysorlys,
oedd yn archwilio gwariant y llywodraeth.

Hyd 1 Ebrill 2005, nid oedd gan Gymru ei chorff
archwilio ei hun. Ond newidiwyd hynny pan
ddaeth Deddf Archwilio Cyhoeddus (Cymru)
2004 i rym, gan sefydlu corff archwilio ac

arolygu i Gymru gyda chylch gorchwyl mor
eang ag unrhyw gorff tebyg yn y byd.

Daeth Swyddfa Archwilio Cymru (WAOQ) i
gymryd lle’r Comisiwn Archwilio a'r Swyddfa
Archwilio Genedlaethol yng Nghymru a
throsglwyddo eu staff i'r corff newydd dan
arweiniad Archwiliwr Cyffredinol Cymru. Mae
WAO yn cyflogi tua 230 o bobl yn ei bencadlys
yng Nghaerdydd a swyddfeydd ledled Cymru.

Archwiliad (enw)

‘Arolygiad swyddogol o gyfrifon corff, gan gorff annibynnol yn nodweddiadol.’
‘Arolwg systematig neu asesiad o rywbeth.’

Geiriadur Saesneg Newydd Rhydychen

Rydym yn gorff annibynnol, sy’n monitro
gwariant blynyddol o ryw £19 biliwn o arian
y trethdalwyr. Ein gwaith yw hyrwyddo
gwelliant, fel bod pobl Cymru yn medru

Ein cyfrifoldebau

cael budd o wasanaethau cyhoeddus atebol
wedi eu rheoli’n dda a’r gwerth gorau posibl
am arian.

Mae staff WAO yn gwneud gwaith archwilio
ac arolygu ar gyrff sector cyhoeddus ar ran
Archwiliwr Cyffredinol Cymru. Penodir rhai
o'r staff uwch gan yr Archwiliwr Cyffredinol
ei hun fel archwilwyr cyrff llywodraeth leol.

Rydym hefyd yn gweithio mewn partneriaeth
a'r cwmniau cyfrifyddion sector preifat sy’'n
gwneud gwaith i'r Archwiliwr Cyffredinol
trwy gael eu penodi neu dan gytundeb.

‘Mae archwilio cyson yn ffordd bwysig o ddatgelu anghysondebau mewn
materion ariannol — boed yn deillio o dwyll a llygredd amlwg neu o ddiffyg
dilyn gweithdrefnau cywir — ac o sefydlu hyder y cyhoedd bod arian
cyhoeddus yn cael ei wario’n briodol.Fforwm Archwilio Cyhoeddus

Archwiliwr Cyffredinol Cymru

Mae swydd Archwiliwr Cyffredinol Cymru yn
benodiad statudol a wneir gan Ei Mawrhydi'r

Frenhines, yn unol & darpariaethau adran 90
o Ddeddf Llywodraeth Cymru 1998.

Yr Archwiliwr Cyffredinol sy'n gyfrifol am
archwilio Llywodraeth Cynulliad Cymru, y
cyrff sydd dan ei nawdd ac yn gysylltiedig

ag ef a chyrff GIG yng Nghymru, yn ogystal a
phenodi archwilwyr i awdurdodau lleol. Mae
hefyd yn cynnal astudiaethau gwerth-am-
arian/perfformiad ar gyrff cyhoeddus yng
Nghymru gan gynnwys y GIG ac yn y sectorau
addysg bellach ac uwch.

‘Bydd y Swyddfa Archwilio Cymru newydd yn rym er lles i hyrwyddo'r safona
uchaf mewn gwasanaethau cyhoeddus yng Nghymru a’r rheolaeth ariannol

arnynt. Jeremy Colman

Er bod Swyddfa
Archwilio Cymru
yn annibynnol, nid
yw'n gweithio’n
ynysig. Mae staff
WAO yn gweithio'n
glos gyda
budd-ddeiliaid,
gwleidyddion ac
arolygiaethau eraill yng Nghymru er mwyn
llunio cysylltiadau, gwella’r cydlyniad a
chynyddu effeithlonrwydd.

Gwaith WAO

Mae archwilwyr yn dilyn fframwaith clir o
ganllawiau a osodwyd gan y Cod Ymarfer
Archwilio ac Arolygu. Wedi i'r ymchwiliadau
gael eu cwblhau, cyhoeddir adroddiad

neu bapur astudiaeth, yn rhoi manylion

y casgliadau, ynghyd ag argymhellion ar
gyfer gwella.




Gwaith WAO yn parhau...

Ac eithrio adroddiadau Dylai Adroddiadau gan
sy’n gysylltiedig & yr Archwiliwr Cyffredinol
llywodraeth leol, mae m a WAO gael eu cymryd
Archwiliwr Cyffredinol o ddifrif, dylent ennyn

Cymru yn cyflwyno ei
gyfrifon a'i adroddiadau
ger bron y Cynulliad.
Yna mae Pwyllgor
Archwilio’r Cynulliad yn
cymryd tystiolaeth gan y cyrff dan sylw ac yn
adrodd ar ei gasgliadau.

trafodaeth a hyrwyddo
newid cadarnhaol ar
draws y sector cyhoeddus
yng Nghymru.

‘Mae defnydd priodol a chynhyrchiol ar arian cyhoeddus yn elfen anhepgor o
wladwriaeth ddemocrataidd fodern, wedi ei rheoli’n dda a hollol atebol.’
Arglwydd Sharman o Redlynch

Am ragor o wybodaeth

Os hoffech ddarganfod rhagor am Swyddfa Archwilio Cymru a’r gwaith yr ydym yn ei
wneud, gallwch droi at ein gwefan - www.wao.gov.uk . Gallwch hefyd weld copiau
llawn o'n hadroddiadau ar y safle hwn.

Swyddfa Archwilio Cymru, 24 Heol y Gadeirlan, Caerdydd. CF11 9LJ
Ffon: 029 2032 0500 Ffacs: 029 2032 0600 Ffon testun: 029 2032 0660

Ewch i'n gwefan i weld ble mae swyddfeydd eraill Swyddfa Archwilio Cymru ledled Cymru.



